
shrIshUlinIkavacham

ஶ்ரீஶூலிநீகவசம்

ஶ்ரீஶிவ: உவாச -

அத² வக்ஷ்யே மஹாகு³ஹ்யம் கவசம் ஸர்வஸித்³தி⁴த³ம் ।
ஸமாஹிதேந மநஸா ஶ‍்ரு’ணு கல்யாணி தாத்³ரு’ஶம் ॥ 1॥
ஶூலிந்யா: கவசம் தி³வ்யம் ஜக³த்³ரக்ஷணவர்த⁴நம் ।
ஸர்வஸித்³தி⁴ப்ரத³ம் ஶ்ரேஷ்ட²ம் ஸர்வபாபப்ரணாஶநம் ॥ 2॥
ஸர்வமங்க³ளமாங்க³ல்யம் ஸர்வைஶ்வர்யப்ரதா³யகம் ।
ப்³ரஹ்மஜ்ஞாநப்ரத³ம் ஹ்ரு’த்³யம் பீ⁴ஷணம் ஜயவர்த⁴நம் ॥ 3॥
ஸர்வரோக³ஹரம் ஶாந்தம் ஸர்வரக்ஷாகரம் பரம் ।
கவசஸ்ய ரு’ஷிர்தே³வ்யா ம்ரு’த்யுஞ்ஜய உதா³ஹ்ரு’த: ॥ 4॥
உஷ்ணிக் ச²ந்த³ஸ்ததா² தே³வி தே³வதா ஜக³த³ம்பி³கா ।
து³ம் காரம் பீ³ஜமித்யுக்தம் ஸ்வாஹா ஶக்திஸ்தத: பரம் ॥ 5॥
ஸர்வாபீ⁴ஷ்டார்த²ஸித்⁴யர்தே² விநியோகோ³ வராநநே ।
மாயார்ணைஶ்ச கரந்யாஸம் ஷட³ங்க³ம் ப்ரணவாந்விதம் ॥ 6॥
ௐ அஸ்ய ஶ்ரீ ஶூலிநீகவசஸ்ய ம்ரு’த்யுஞ்ஜய ரு’ஷி: ।
உஷ்ணிக் ச²ந்த:³ । ஶ்ரீஜக³த³ம்பி³கா ஶூலிநீ தே³வதா । து³ம் பீ³ஜம் ।
ஸ்வாஹா ஶக்தி: । ஸர்வாபீ⁴ஷ்டார்த²ஸித்³த்⁴யர்தே² (ஜபே) விநியோக:³ ॥
ௐ ஹ்ராம் ௐ ஹ்ரீமித்யாதி³பி: ⁴ கராங்க³ந்யாஸா: ॥
த்⁴யாநம் -

தாபிஞ்ச²ஸ்நிக்³த⁴வர்ணாம் த³ஶஶதவத³நாம் சந்த்³ரரேகா²வதம்ஸாம்
ஹர்யக்ஷஸ்கந்த⁴ரூடா⁴ம் த்³வித³ஶஶதபு⁴ஜாம் ஹாடவாஸோவ்ரு’தாங்கீ³ம் ।

த்⁴யாயேऽஹம் வைரிலோகக்³ரஸநபரிணதா க்ரீட³நாலோலஜிஹ்வாம்
தே³வீம் க்ருத்³தா⁴ம் ஸுமேதா⁴ம் ப்ரணதப⁴யஹராம் ஶிக்ஷிதாஶேஷலோகாம் ॥

ஜயேஶ்வர்யக்³ரத: பாது ப்ரு’ஷ்ட²தோ விஜயேஶ்வரீ ।

ஶ்ரீஶூலிநீகவசம்

அஜிதா வாமத: பாது த³க்ஷிணம் மேऽபராஜிதா ॥ 1॥
ப்³ரஹ்மாணீ பாது கேஶாக்³ரம் ஶிவா பாது ஶிரோ மம ।
அம்பி³கா மேऽலகம் பாது முக²ம் ஹைமவதீ ததா² ॥ 2॥
ப⁴வாநீ பாது நாஸாக்³ரம் க்⁴ராணம் மாஹேஶ்வரீ ததா² ।
வாராஹீ நயநம் பாது மாநஸ்தோகா ச த³க்ஷிணம் ॥ 3॥
ஜிஹ்வாம் பாது மஹாவித்³யா லம்பி³காக்³ரம் ஸரஸ்வதீ ।
ஸத்யம்பி³கா மமோர்த்⁴வோஷ்ட²ம் லக்ஷ்மீமேऽர்த⁴ரபல்லவம் ॥ 4॥
ஶ்ருத்யம்பா³ பாது மே த³ந்தாந் கௌமாரீ சிபு³கம் ததா² ।
ஜ்வாலா (கண்ட²ம்) பீ⁴மஸ்வநா பாது கபோலௌ மே (ऽ)ப⁴யங்கரீ ॥ 5॥
இந்த்³ராணீ பாது மே கர்ணௌ இந்த்³ரநாதா²ஹநூ மம ।
க்³ரீவாபார்ஶ்வம் மஹாஶக்தி: க்³ரீவாம் மே பரமேஶ்வரீ ॥ 6॥
கராலீ த³க்ஷிணஸ்கந்த⁴ம் வைஷ்ணவீ பாது வாமகம் ।
ஶிவேஶீ த³க்ஷதோ³ர்மூலம் ஶிவதூ³தீ ச வாமகம் ॥ 7॥
அச்யுதா த³க்ஷதோ³ர்த³ண்ட³ம் அநந்தா பாது வாமகம் ।
த³க்ஷகூர்பரமீஶாநீ த்ரிஶூலீ பாது வாமகம் ॥ 8॥
ஜ்வாலாமுகீ² ப்ரகோஷ்ட²ம் மே பாது ப⁴த்³ரா ச வாமகம் ।
பை⁴ரவீ மணிப³ந்த⁴ம் மே வாமம் பாது மஹேஶ்வரீ ॥ 9॥
கரப்ரு’ஷ்ட²ம் து வாராஹீ விகடாங்கீ³ து வாமகம் ।
அகோ⁴ரா த³க்ஷிணாங்கு³ஷ்ட²ம் கோ⁴ரரூபா து தர்ஜநீம் ॥ 10॥
மத்⁴யமாம் ரக்தகேஶீ சாऽநாமிகாம் து மஹாப³லா ।
மாயா கநிஷ்டி²காம் பாது பர்வாணி விஷநாஶிநீ ॥ 11॥
நகா²நி மே கராலாஸ்யா வாமாங்கு³ஷ்ட²ம் மஹோத³ரீ ।
தர்ஜநீம் ரக்தசாமுண்டீ³ மேக⁴நாதா³ து மத்⁴யமாம் ॥ 12॥
அநாமிகாம் ரௌத்³ரமுகீ² காலீ பாது கநிஷ்டி²காம் ।
பர்வாணி காலராத்ரிர்மே நாரஸிஹ்மீ நகா²நி மே ॥ 13॥
ஜடிலா த³க்ஷிண கக்ஷம் வாமகக்ஷம் பயஸ்விநீ ।
வக்ஷோ ஜ்வாலாமுகீ² பாது ஹ்ரு’த³யம் க்ரு’ஷ்ணபிங்க³லா ॥ 14॥

ஶ்ரீஶூலிநீகவசம்

நாராயணீ ஸ்தநத்³வந்த்³வம் ருத்³ராணீ மஸ்தகாக்³ரகம் ।
ஜட²ரம் ப⁴த்³ரகாலீ மே சண்டி³கா உத³ரம் ததா² ॥ 15॥
தத்³த³க்ஷிணமநந்தா மே தத்³வாம: ப்³ரஹ்மவாதி³நீ ।
ஸாவித்ரீ பாது நாபி⁴ம் மே கா³யத்ரீ மே கடித்³வயம் ॥ 16॥
த்வரிதா பாது மே கு³ஹ்யம் ப்ரு’ஷ்ட²பா⁴க³ம் ஶதாநநா ।
யோகே³ஶ்வரீ கு³த³ம் பாது ஜக⁴நம் லோகமோஹிநீ ॥ 17॥
ஊருயுக்³மம் வஸுமதீம் சண்ட³முண்டா³ து ஜாநுநீ ।
ஜங்கே⁴ காத்யாயநீ பாது கு³ல்பே² மஹிஷமர்தி³நீ ॥ 18॥
ஶாகம்ப⁴ரீம் பாத³ப்ரு’ஷ்டே² கௌ³ரீ பாதா³ங்கு³லீர்மம ।
ஸூக்ஷ்மா பாத³தலம் பாது பாத³பார்ஷ்வம் த⁴நஞ்ஜயா ॥ 19॥
ஸர்வாங்க³ம் பாது மே புஷ்டி:ஸர்வஸந்தி³ம் மத³ப்ரியா ।
ஜ்வாலிநீ ரோமகூபாணி வஸுதா⁴ரா த்வசம் மம ॥ 20॥
வஸுதா⁴ சர்ம மே பாது ருதி⁴ரம் மத³நாவதீ ।
தீவ்ரா மாம்ஸத்³வயம் பாது பே⁴தோ³ மே விக்⁴நநாஶிநீ ॥ 21॥
மமாஸ்தி² போ⁴க³தா³ பாது மஜ்ஜாம் பாது பராத்பரா ।
பஞ்சபூ⁴தம் ரதி:பாது ஶுக்லம் மே காமரூபிணீ ॥ 22॥
மூலாதா⁴ரமுமா பாது ஸ்வாதி⁴ஷ்டா²நம் சித³ங்குரா ।
அம்ரு’தா மணிபூரம் மேऽநாஹதம் கமலேக்ஷணா ॥ 23॥
விஶுத்³தி⁴ பாது மே நாதா³(ऽதா²) பாது சாஜ்ஞாம் பரா மம ।
ஜாதவேதோ³க்³நிது³ர்கா³ மே ப்³ரஹ்மரந்த்⁴ரம் ஸதா³வது ॥ 24॥
ஶூலிநௌ ஸகலம் பாது அநுக்தாங்க³ம் மஹாப³லா ।
ஜாக³ரூகாஸ்வவஸ்தா²ஸு மம பத்³மாவதீ ததா² ॥ 25॥
ஶங்கரீ பாது மே புத்ராந் புத்ரீம் ச கமலாஸநா ।
ஸஹஜாந் ஶாம்ப⁴வீ பாது ஸுப⁴கா³ஸுமுக²ம் மம ॥ 26॥
வ்யோமகேஶீ குலத்³வந்த்³வம் இஷ்டாந்து³ஷ்டாபஹாரிணீ ।
ப⁴வநம் பு⁴வநாகாரா நக³ரம் நக³ரேஶ்வரீ ॥ 27॥
த்³ராவிணீ பாது ராஜ்ய மே ராஜாநம் க்ஷோப⁴நாஶிநீ ।
ராஷ்ட்ரம் ச மஹதீ பாது ப்ரஜாம் ஸர்வவஶங்கரீ ॥ 28॥

shUlinIkavacham.pdf 3



ஶ்ரீஶூலிநீகவசம்

ஶ்ரீதே³வீ த⁴நதா⁴ந்யம் மே ஸர்வதா³ஸர்வஸம்பத:³ ।
இதி கு³ஹ்யம் மஹாவீர்யம் தே³வ்யா கவசமத்³பு⁴தம் ॥ 29॥
பாவநம் ஸர்வவிஜயம் பரமாயுஷ்யவர்த⁴நம் ।
அபே⁴த்³யமதுலம் நாநாபூ⁴தப்ரேதநிப³ர்ஹணம் ॥ 30॥
கிமத்ர ப³ஹுநோக்தேந சதுர்வர்க³ப²லப்ரத³ம் ।
த்ரிஸந்த்⁴யம் யோ ஜபேந்நித்யம் ந்யாஸபா⁴வயுதம் ஶிவே ॥ 31॥
தஸ்ய ஸர்வப⁴யம் நாஸ்தி விஜய ச கரஸ்த²லே ।
கவசேநாऽऽவ்ரு’தோ வித்³வாந் ஸ பூஜ்ய:ஸகலைரபி ।
அநேநைவ ஶரீரேண ஜீவந்முக்தோ ப⁴வேச்சி²வே ॥ 32॥
இதி ஶ்ரீஶூலிநீகவசம் ஸம்பூர்ணம் ॥

